
კონსტიტუციის 10 შესწორება, მოგვიანებით ცნობილი როგორც „უფლებათა ბილი“, მიიღეს შეერთებული  
შტატების პირველი კონგრესის ხმათა ორი მესამედით და შემდეგ მისი რატიფიცირება მოხდა შტატების  

საკანონმდებლო ორგანოების ხმათა აუცილებელი სამი მეოთხედით.  ნაციონალური არქივები 

ვინაიდან მრავალი მოქალაქე შიშობდა, რომ 
შეერთებული შტატების კონსტიტუციით 
დაარსებული ახალი ცენტრალური 

მთავრობა შეიძლება გადამეტებულად უფლე
ბამოსილი გამხდარიყო, მოხდა შესწორებების 
შეთავაზება, რათა დაცული ყოფილიყო 
სიტყვის, პრესის, რელიგიისა და სხვა ძირითადი 
უფლებები. დამტკიცდა ათი მათგანი. დღეს 
ისინი ცნობილია უფლებათა დეკლარაციის, ანუ 
„უფლებათა ბილის“ სახელწოდებით.

შესწორება I 
(რატიფიცირებულია 1791 წლის 15 დეკემბერს)

კონგრესმა არ უნდა გამოსცეს რაიმე კანონი, რომელიც 
ეხება რელიგიის დაფუძნებას ან კრძალავს სინდისის 
თავისუფლებას; ან ზღუდავს სიტყვის ან პრესის 
თავისუფლებას; ან კრძალავს ხალხის უფლებას 
მშვიდობიანად შეიკრიბონ და მიმართონ მთავრობას 
პეტიციებით, საჩივრების დაკმაყოფილების თაობაზე.

შესწორება II 
(რატიფიცირებულია 1791 წლის 15 დეკემბერს)

რამდენადაც კარგად ორგანიზებული მილიცია 
აუცილებელია თავისუფალი სახელმწიფოს უსაფრ
თხოებისთვის, ხალხის უფლება იარაღის შენახვისა 
და ტარების შესახებ არ უნდა დაირღვეს.

შესწორება III 
(რატიფიცირებულია 1791 წლის 15 დეკემბერს)

არცერთი ჯარისკაცი არ უნდა დაბინავდეს 
სახლში, ამ სახლის მფლობელის ნებართვის 
გარეშე, არც მშვიდობიანობისა და არც ომიანობის 
პერიოდში, გარდა ომის დროს მოქმედი კანონით 
გათვალისწინებული შემთხვევისა.

შესწორება IV 
(რატიფიცირებულია 1791 წლის 15 დეკემბერს)

ხალხის უფლება დაიცვას პიროვნება, სახლები, 
დოკუმენტები და ქონება მათი დაუსაბუთებელი 
ჩხრეკისა და ჩამორთმევისგან არ უნდა დაირღვეს და 

უფლებათა ბილი

ამერიკის შეერთებული  
შტატების საელჩო თავისუფლების საფუძვლები



არცერთი ორდერის გაცემა არ უნდა მოხდეს ფიცით ან 
მტკიცებულებით დამოწმებული საკმარისი საფუძვლის 
გარეშე. ამასთან, ორდერში დეტალურად უნდა იყოს 
აღწერილი ჩხრეკის ადგილი და დასაპატიმრებელი 
პირები ან ჩამოსართმევი საგნები.

შესწორება V 
(რატიფიცირებულია 1791 წლის 15 დეკემბერს)

დაუშვებელია ადამიანის დასჯა სიკვდილით ან 
სხვაგვარი სამარცხვინო დანაშაულებრივი ქმედებით, 
ბრალდება უნდა წარადგინოს და განაჩენი უნდა 
გამოიტანოს მხოლოდ ნაფიც მსაჯულთა დიდმა 
ჟიურიმ, გარდა საზღვაოსნო ან სანაოსნო ძალების ან 
მილიციის მიერ აღძრული საქმეებისა, როდესაც ეს 
გამოწვეულია ომის დროს ფაქტობრივი მსახურებით, 
ან თუ საზოგადოებას ექმნება საფრთხე; ერთიდაიმავე 
დანაშაულის გამო ორჯერ არავინ უნდა დადგეს 
სიკვდილით ან ფიზიკური დასჯის საშიშროების წინაშე; 
ნებისმიერი დანაშაულის შემთხვევაში დაუშვებელია 
ადამიანის იძულება სისხლის სამართლის საქმეში 
ჩვენება მისცეს საკუთარი თავის წინააღმდეგ, დაუშ
ვებელია სიცოცხლის, თავისუფლების, ან ქონების 
ხელყოფა, სათანადო სამართლებრივი პროცედურის გარეშე; პირადი საკუთრების ჩამორთმევა 

საზოგადოებრივი მოხმარებისთვის გადასაცემად არ 
უნდა მოხდეს სამართლიანი კომპენსაციის გარეშე.

შესწორება VI 
(რატიფიცირებულია 1791 წლის 15 დეკემბერს)

სამართლებრივი დევნის ყველა შემთხვევაში, 
ბრალდებულს აქვს უფლება მოითხოვოს საქმის 
დაჩქარებული და საჯარო განხილვა იმ შტატისა და 
უბნის მიუკერძოებელი ნაფიცი მსაჯულების მიერ, 
სადაც ჩადენილი იქნა დანაშაული, რომელი უბანიც 
ადრე განისაზღვრა კანონით და ბრალდებულს უნდა 
ეცნობოს ბრალდების არსისა და საფუძვლის შესახებ; 
მას აქვს უფლება დაუპირისპირდეს მის წინააღმდეგ 
ჩვენების მიმცემ მოწმეებს; მას შეუძლია იძულებით 
გამოიძახოს მოწმეები მის სასარგებლოდ ჩვენების 
მისაცემად და აიყვანოს ადვოკატი თავისი ინტერესების 
დასაცავად.

წარმომადგენელმა ჯეიმს მედისონმა გადამწყვეტი როლი 
ითამაშა კონგრესის საშუალებით შესწორებების შეტანაში 

და შემდეგ რატიფიცირების შესრულებაში, თავის 
მშობლიურ შტატ ვირჯინიაში.  ©AP Images

ვიცეპრეზიდენტი ჯონ ადამსი ხელმძღვანელობდა 
შეერთებული შტატების სენატს, როდესაც კონგრესმა  

მიიღო ცვლილებები.  ©AP Images

თავისუფლების საფუძვლები



ესწორება VII 
(რატიფიცირებულია 1791 წლის 15 დეკემბერს)

ყველა სამოქალაქო საქმეში, სადაც, საერთო წესის 
მიხედვით, სადავო სარჩელის ფასი აღემატება 20 
დოლარს, ძალაში რჩება ნაფიც მსაჯულთა ჟიურის 
მიერ საქმის განხილვის უფლება, მაგრამ ჟიურის 
მიერ განხილული არცერთი ფაქტის გადახედვა არ 
უნდა მოხდეს შეერთებული შტატების რომელიმე 
სასამართლოში, ზოგადი სამართლებრივი ნორმების 
დაუცველად.

შესწორება VIII 
(რატიფიცირებულია 1791 წლის 15 დეკემბერს)

არ უნდა იყოს მოთხოვნილი გადამეტებული გადა
სახადები ან გადამეტებული ჯარიმები და არ უნდა 
იქნას გამოტანილი სასტიკი და უჩვეულო სასჯელი.

შესწორება IX 
(რატიფიცირებულია 1791 წლის 15 დეკემბერს)

დაუშვებელია კონსტიტუციაში ჩამოთვლილი გარ
კვეული უფლებების იმგვარი განმარტება, რაც 
უარყოფს ან დაამცირებს ხალხისთვის დატოვებულ 
სხვა უფლებებს.

შესწორება X 
(რატიფიცირებულია 1791 წლის 15 დეკემბერს)

უფლებამოსილება, რომელიც კონსტიტუციით 
არ აქვს მინიჭებული შეერთებულ შტატებს და 
არც აკრძალულია შტატებში გამოსაყენებლად, 
შესაბამისად რჩება შტატებს ან ხალხს.

თავისუფლების საფუძვლები

შეერთებული შტატების სახელმწიფო დეპარტამენტი
საერთაშორისო საინფორმაციო პროგრამების ბიურო


